
				এই পাতাটির মুদ্রণ সংশোধন করা প্রয়োজন। 
○ ミや গল্পগুচ্ছ
নেই বলে তুমি রাগ করছ, নেলি।
নলিনী। আমার সাত জন্মে জেনে কাজ নেই। কিন্তু, এ নেকলেস তোমাকে ফিরে
নিয়ে যেতে হবে।
সতীশ । ফিরে দেবে ? নলিনী। দেব। বাহাদরি দেখাবার জন্যে যে-দান, আমার কাছে সে-দানের কোনো মল্য নেই।
সতীশ । তুমি অন্যায় বলছ, নেলি। নলিনী। আমি কিছুই অন্যায় বলছি নে—তুমি যদি আমাকে একটি ফল দিতে আমি ঢের বেশি খুশি হতেম। তুমি যখন-তখন প্রায়ই মাঝে-মাঝে আমাকে কিছদ-নাকিছ দামি জিনিস পাঠাতে আরম্ভ করেছ। পাছে তোমার মনে লাগে বলে আমি এতদিন কিছই বলি নি। কিন্তু, ক্লমেই মাত্রা বেড়ে চলেছে, আর আমার চুপ করে থাকা উচিত নয়। এই নাও তোমার নেকলেস ।
সতীশ। এ নেকলেস তুমি রাস্তায় টান মেরে ফেলে দাও, কিন্তু আমি এ কিছুতেই নেব না।
নলিনী। আচ্ছা সতীশ, আমি তো তোমাকে ছেলেবেলা হতেই জানি, আমার কাছে ভাঁড়িয়ো না। সত্য করে বলো, তোমার কি অনেক টাকা ধার হয় নি ।
সতীশ । কে তোমাকে বলেছে। নরেন বুঝি - O নলিনী। কেউ বলে নি। আমি তোমার মুখ দেখেই বুঝতে পারি। আমার জন্যে তুমি এমন অন্যায় কেন করছ।
সতীশ। সময়বিশেষে লোকবিশেষের জন্য মানুষ প্রাণ দিতে ইচ্ছা করে ; আজকালকার দিনে প্রাণ দেবার অবকাশ খুজে পাওয়া যায় না-- অন্তত ধার করবার দুঃখটকু স্বীকার করবার যে সুখ তাও কি ভোগ করতে দেবে না। আমার পক্ষে যা দুঃসাধ্য আমি তোমার জন্য তাই করতে চাই, নেলি, একেও যদি তুমি নন্দীসাহেবের
নকল বল তবে আমার পক্ষে মমান্তিক হয়।
নলিনী । আচ্ছা, তোমার যা করবাল তা তো করেছ-- তোমার সেই ত্যাগস্বীকারটকু আমি নিলেম—এখন এ জিনিসটা ফিরে নাও ।
সতীশ। ওটা যদি আমাকে ফিরিয়ে নিতে হয় তবে ঐ নেকলেসটা গলার ফাঁস লাগিয়ে দম বন্ধ করে আমার পক্ষে মরা ভালো।
নলিনী। দেনা তুমি শোধ করবে কী করে। সতীশ । মার কাছ হতে টাকা পাব। নলিনী। দ্বি ছি, তিনি মনে করবেন, আমার জন্যই তাঁর ছেলের দেনা হচ্ছে । সতীশ। সে-কথা তিনি কখনোই মনে করবেন না, তাঁর ছেলেকে তিনি অনেকদিন
হতে জানেন ।
নলিনী। আচ্ছা, সে যাই হোক, তুমি প্রতিজ্ঞা করো, এখন হতে তুমি আমাকে দামি জিনিস দেবে না। বড়োজোর ফলের তোড়ার বেশি আর কিছ দিতে পারবে না।
সতীশ । আচ্ছা, সেই প্রতিজ্ঞাই করলেম। নলিনী। যাক, এখন তবে তোমার গরে নন্দীসাহেবের পাঠ আবত্তি করো। দেখি, সতুতিবাদ করবার বিদ্যা তোমার কতদর অগ্রসর হল। আচ্ছা, আমার কানের ডগা

